भारत सरकार
जल संसाधन, नदी विकास और गंगा संरक्षण मंत्रालय
राज्‍य सभा
अतारांकित प्रश्‍न संख्‍या 1576 
जिसका उत्‍तर 24 दिसम्‍बर, 2018 को दिया जाना है ।
*****
विगादन, नवीकरण और पुश्तों के निर्माण के लिए धनराशि
1576. श्री राजकुमार धूत: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या सरकार ने उन जलाशयों एवं अन्य जल निकायों के विगादन, नवीकरण और उन पर पुश्तों के निर्माण के लिए केन्द्रीय अनुदान दिए हैं, जिनका उपयोग महाराष्ट्र में पीने के पानी की आपूर्ति के लिए किया जाता है;
(ख) 
यदि हां, तो विगत तीन वर्षों का वर्षवार तत्‍संबंधी ब्यौरा क्या है; और 
(ग) 
यदि नहीं, तो इसके क्या कारण हैं?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (ग) गाद हटाने सहित जल संसाधन विकास एवं प्रबंधन से संबंधित कार्यों की आयोजना, वित्त पोषण, निष्पादन और अनुरक्षण राज्य सरकारों द्वारा उनके संसाधनों एवं प्राथमिकता के आधार पर किया जाता है। राज्य सरकारों के प्रयासों को सहायता देने के क्रम में भारत सरकार विभिन्न स्कीमों एवं कार्यक्रमों जैसे प्रधान मंत्री कृषि सिंचाई योजना (पीएमकेएसवाई) के अंतर्गत जल निकायों के मरम्मत, नवीकरण और पुनरूद्धार (आरआरआर) के लिए स्कीम के माध्यम से जल संसाधनों के सतत विकास एवं कुशल प्रबंधन को बढ़ावा देने के लिए राज्य सरकारों को तकनीकी एवं वित्तीय सहायता मुहैया कराती है।
जल निकाय स्कीम की मरम्मत, नवीकरण और पुनरूद्धार (आरआरआर) का लक्ष्य सिंचाई क्षमता में वृद्धि, टैंक भंडारण क्षमता को बढ़ाना, पेयजल उपलब्धता में वृद्धि आदि है। तथापि, विगत तीन वर्षों के दौरान केन्द्रीय सहायता जारी करने के लिए जल निकाय स्कीम के आरआरआर के अंतर्गत महाराष्ट्र राज्य द्वारा कोई भी प्रस्ताव प्राप्त नहीं हुआ है।
इसके अतिरिक्त, मनरेगा के अंतर्गत सिंचाई टैंकों एवं अन्य जल निकायों से गाद हटाने सहित परंपरागत जल निकायों के नवीकरण की अनुमति है। विगत तीन वर्षों के लिए महाराष्ट्र राज्य में मनरेगा के अंतर्गत परंपरागत जल निकायों के नवीकरण के लिए किए गए खर्च का ब्यौरा निम्नलिखित हैः
	मनरेगा के अंतर्गत महाराष्ट्र के परंपरागत जल निकायों के नवीकरण पर व्यय (रूपए लाख में)

